
						Vikikaynak, özgür kütüphane

					

					


					
					
					Bu sayfa istinsah edilmiş
başmı kesdi kanmı dökdi dedi belî sultânum baş kesdi kan dökdi dediler mere bu oglana ad koyasınca varmıdur dedi belî hânum dahı artukdur dediler bay bora beg hemân kalın oguz beglerini çagırdı konukladı oglınuñ kıssasını arz eyledi cümle begler istihsân etdiler andan dedem korkut gelüp bu yigide ad kodı görelüm ne dedi dede eydür 



allâh saña bir ogul vermiş duta versün 

agır sancak götürende müsülmânlar arkası olsun

karşu yatan kara taglardan aşar olsa 

kâdir tañrı senüñ ogluña aşut versün 

kanlu kanlu sular geçer olsa geçüt versün

kalabalık kâfire girende

allâh ta'âlâ senüñ ogluña fursat versün 

sen ogluñı bamsam deyü uhşarsın

bunuñ adı boz aygırlı bamsı beyrek olsun 

adını ben verdüm yaşını hak ta'âlâ versün




dedi el götürüp kalın oguz begleri du'â kıldı bu ad bu yigide mübârek olsun deyüp bu şengile hep oguz begleri ava bindiler boz aygırın çekdürdi beryik bindi ala taga ala leşker ava çıkdı negâhından oguz üzerine bir süri geyik geldi bamsı beryek bir geyigi kova getdi kova kova bir yere geldi gördi gök çayıruñ üzerinde bir kırmızı otak dikilmiş ya râb bu otak kimüñdür dedi edeblendi bu otaguñ

